
بەیان زەكەری������ا یەكێكە لە یاریزانە 
بەتواناكانی وڵات������ی ئێران، لە دایكبووی 
س������اڵی 1978ە و لە شاری سنە لە دایك 
بووە،لە چەندین یانەی وڵاتی ئێران یاری 
كردووە، ماوەیەكیشە هاتۆتە ریزی یانەی 
برایەتی ش������اری هەولێر، ل������ە پاڵەوانێ�تی 
بالەی یانەكانی عێراقی ئاستێكی بەرزی 
لەگەل یانەی برایەتی پێشكەشكرد، بووە 
مایەی س������ەرنجی هەوادارانی یاری بالە 

ئێمەش لە نزیكەوە ئەم دیمانەیەمان 
ڵ������ی  گە ئەنجامدا. لە

*چۆن ب������وو پەیوەندیت بە یان������ەی برایەتییەوە 
كرد؟

- ئەوان نامەیان ناردبوو بۆ شاری سنە بۆئەوەی 
دوو یاریزانی ب������اش پەیوەندییان پێوە بكەن، بۆیە 
منی������ش ئەو داوایەم قبوڵ ك������رد و هاتمە ریزی 

یانەی برایەتی .
*ئاس������تی ی������اری بالە ل������ە كوردس������تان چۆن 

دەبینی؟
- ئاس������تێكی زۆر بەرزی هەیە لە ش������ارەكانی 
كوردستان و یانەكانیش گرنگی باش بە ئاست و 
توانای یاریزانانی كچ دەدەن، بەهیوای ئەوەش������م 
گرنگی زیاتر بە تیپی كچان بدرێت، پێشتر بڕوام 

نەدەكرد كە ئاستی یاری بالە بەم شێوەیە بێت.
*وەك������و كچ������ە یاریزانێكی بە ئەزم������وون پێت 
باش������ە چی بكرێت بۆ ئەوەی ئ������ەم یارییە پێش 

بكەوێ�ت؟
- بەكردنەوەی قوتابخانەی پێگەیاندنی یاریزانان 
لەگش������ت ئاس������تەكان بە تایبەتی بۆ منداڵان، 
بوونی هۆڵی داخراو بۆئەوەی یاریزانانی 
كچ زیات������ر خۆیان ماندوو بكەن و 
ڕاستەقینەی  ئاس������تی  بتوانن 

خۆیان پێشكەش بكەن.
*ڕاستە لە یانەی برایەتی 
هۆڵ������ی داخراوت������ان نییە 
س������ەبە  لەس������ەر  زۆرجار 

مەشق دەكەن؟
تایبەت  هۆڵێكی  -بەلی 
بەخۆمان نییە و پێویستە 
بەرپرس  لایەنی  لەسەر 
هۆڵێكی مۆدیرنمان بۆ 
بۆئەوەی  بكەن،  دابین 
زیاتر  گرنگی  ئێمەش 
خۆمان  بەتواناكان������ی 

بدەین.
*ل������ەم ماوەیەی كە لە 
كوردس������تان ژیان بەسەر 
بە  هەست  تاچەند  دەبەی 

ئاسوودەیی دەكەیت؟
- بەڕاستی زۆر ئاسوودەم و لە 
هاوكاریمان  زۆر  برایەتی  یانەی 
لە  زۆر  دەكەن،خۆشەویس������تییەكی 
نێ������وان من و یاریزانان و دەس������تەی 
ڕاهینەران هەیە لێرە خزمەتێكی زۆر 
باش دەكرێین، بۆیە لەم ماوەیە هیچ 
كات هەستم بە ناخۆشی نەكردووە.

بەب������ەراورد  بالە  یاری  *ئاس������تی 

لەگ������ەل وڵات������ی ئێ������ران و كوردس������تان چۆن 
هەڵدەسەنگێنی؟

- ئەوەی ڕاس������تی بێت،ئاس������تی وەرزشی لە 
ه������ەردوو لا پێش������كەوتنی بەخۆی������ەوە بینیوە، 
ب������ەڵام لە وڵات������ی ئێران هۆڵ������ی زیاتر هەیە، 
ئێران وڵاتێكی پێش������كەوتووە لەوبڕوایەش دام 
ل������ە داهاتوو دا، ئێرەش پێش������كەوتنی بەرچاو 
بەخۆیەوە دەبینێ، بۆیە گەش������بینم بە ئاستی 

وەرزشی لە كوردستان.
* لە یانەی برایەتی كێشەوگرفتتان چییە ؟

-س������وپاس بۆخوا هیچ كێش������ەو گرفتێكمان 
نیی������ە ل������ە یانەك������ە و دەس������تەی كارگێڕی 
بەردەوامی  ه������اوكاری  ومەعن������ەوی  مادی 
تایبەت  هۆڵێكی  دەمانەوێ  تیپەكەمانن،تەنیا 

بەخۆمان هەبێت.
*حەزدەكەی بۆماوەیەكی زیاتر لە كوردستان 

بیت و خزمەتی وەرزش بكەی ؟
- ب������ێ گوم������ان ئ������ەوە هیوای من������ە، هەتا 
توانام هەبێت ل������ە خزمەتی وەرزش دا دەبم لە 
كوردستان،ئێرەش بەماڵی خۆم دەزانم واهەست 
ناكەم لە وڵاتی خۆم دوورم، لەهەر شوێنێك بین 

گرنگ ئەوەیە خزمەت بكەین.
*بۆچی لە ی������اری كۆتایی خول������ی نایابی 

عێراق نەبوونە پاڵەوان؟
- ه������ەردوو تیپی ئێمەوئەكاد بە شایس������تەیی 
لەیاری  كۆتای������ی،  ی������اری  گەیش������تبووینە 
كۆتاییش������دا ئێم������ەش ئاس������تێكی بەرزم������ان 
پێشكەش������كرد، بەڵام تیپی ئەكادیش تیپێكی 
بەهێزە،بۆیە زۆربەی كاتەكان ئاس������تمان وەكو 

یەك بوو.
*پەیام������ت چیی������ە بۆئەو كچان������ەی وەرزش 

ناكەن؟
- پێی������ان دەڵێ������م وەرزش بەس������وودە و وەرزش 
دەیانگەیەنێتە ئامانج و لوتكە، بۆیە هاتنە نێو 

وەرزش واتە نوێ بوونەوەی جەستەیان.
*هیواو ئاواتت وەكو كچە یاریزانێك؟

- بەهیوای ئەوەم لەگەڵ یانەی برایەتی بتوانم 
ئەنجامێكی باش لە خولەكانی داهاتوو بەدەست 
بهێنم، ببمە ئەستێرەیەكی گەشی یانەكە ناوی 
یانەی برایەتی بەرز بكەینەوە و بتوانین خۆمان 

لەریزی یانە گەورەكان بدۆزینەوە.
*لە كۆتاییدا ئەگەر شتێكت ماوە؟

- تەنیا سوپاس������ی گۆڤاری گوڵان دەكەم بۆ 
یاری  وەرزشی  ئەوەم  بەسەركردنەوەم،بەهیوای 
بالە بەرزبوونەوەی گرنگ بەخۆیەوە ببینێ و 

كچانی كوردستانیش ئاستیان بەرز بێتەوە.

بەیان زەكریا یاریزانی بالەی شاری سنە: 

پێویستە لایەنی بەرپرس هۆڵێكمان بۆ بكەنەوە 

 تیپی باڵەی یانەی ئەكاد هەمیشە لەسەر ئاستی عێراق و كوردستان بەوە بەناوبانگ بووە 
كە ژمارەیەك یاریزانی بەتوانای لە خۆگرتووە لەناو ئەم یاریزانانەشدا یاریزان جاهیدە جەوهەرە 
لەدایكبووی ساڵی 1988ی شارۆچكەی عەنكاوەیە ودەرچووی كۆلێژی ئەدبیاتەی بەشی 

ئینگلیزییە و یەكێك������ە لە یاریزانە بەتواناكانی یانەی ئەكاد ئێمەش لەنزیكەوە 
ئەم دیمانەیمان لەگەڵ ئەنجامدا.

* لە كوردس������تاندا ئاستی یاری بالەی 
چۆن دەبینی ؟

- ئەوەی ڕاستی بێت،ئاستی ئەم یارییە 
لە ش������ارەكانی كوردس������تان رۆژ بە رۆژ 
لە پێش������كەوتندایە ولەم بڕوایەشم ئەگەر 
گرنگی ب������اش بەتیپەكانی كچان بدرێت 

ئاستیان باشتر دەبێت.
*ب������ە بۆچوون������ی ت������ۆ چ������ی بكرێت 
باش������ە بۆئەوەی ئاس������تی ئ������ەم یارییە 

پێشبكەوێت؟
-گرنگی زیاتر بدرێت بە یاریزانەكانی لە 
ئاستی تەمەنە جۆراوجۆرەكان، بۆئەوەی 
قوتابخان������ەی پێگەیاندن������ی یاریزان������ان 
بكرێت������ەوە، هۆڵ������ی زیات������ر بۆئافرەتان 
یانەكان  زۆربەی  بكرێتەوە، چونكەئێستا 
هۆڵ������ی تایبەتیان نییە بۆ ئەوەی پەرە بە 

ئاستی خۆیان بدەن.
*چۆن بوونە پاڵەوانی یانەكانی عێراق؟

-ئێمە س������اڵانە بەردەوام مەشق دەكەین، 
لەم ساڵیش بە ش������ێوەیەكی گشتی باش 
خۆم������ان ئامادەكردبوو بۆ ئەوەی بتوانین 
ئەنجامێكی باش بەدەست بهێنین، هەموو 
یاریزانان بە ئاس������تێكی شایستە وبەیەك 
دڵ یارییمان دەكرد و توانیمان ئاستێكی 
بەرزنیشان بدەین ببینە پاڵەوانی خولەكە.

* ل������ە یان������ەی ئەكاد كێش������ەو گرفتان 
چییە؟

-بەڕاستی سوپاس بۆدەستەی كارگێڕی 
كە بەردەوام هاوكاریمان دەكەن وپاڵپشتی 

یانەكەمانن و هیچ كێشەیەكمان نییە.
ئاف������رەت كەم  *بۆچی لە كوردس������تان 

وەرزش دەكات ؟
- بەڕاستی زۆر جار ئافرەت حەز دەكات 
وەرزش بكات،ب������ەڵام رێگای لێدەگیرێت 
و زۆرجار كۆمەڵگا ئافرەتی وەرزش������كار 
بە چاوێكی تر س������ەیر دەكات،بەڵام ئێمە 
ب������ەردەوام ه������اوكاری دەكرێی������ن لەلایەن 

خانەوادەكەمان،
*پەیام������ت چییە بۆئەو كچانەی وەرزش 

ناكەن؟
_ئەگەر دەیانەوێ لەش ساغ وئاسوودەبن 
با وەرزش بكەن،باشترین رێگایە بۆئافرەت 

وەرزشە
*هیواو ئاواتت وەكو كچە یاریزانێك؟

_ بەهیوای ئەوەم لەگ������ەڵ یانەی ئەكاد 
بتوانم لە پاڵەوانێتییەكی دەرەوە بەش������داری 
بكەین و باشترین ئەنجامیش لەسەر ئاستی 
وڵاتانی دەرەوە بەدەست بهێنین، ببمە یەكێك 

لە یاریزانە باشەكانی یانەكە.
*هیچ كات لەلایەن خانەوادەكەت رێگریت 

لێ نەكراوە لە وەرزشكردن؟
-نەخێ������ر زۆریش هاوكاریم دەكەن ئاس������ت 

بەرزیم بۆپاڵپشتی ئەوان دەگەڕێتەوە .
*چی بە بەرپرسانی وەرزشی دەلێی؟

-بەهی������وای ئەوەم پش������تگیری بەردەوامی 
وەرزش بكەن لە كوردستان بۆئەوەی ئاستی 
بێتەوە، بگات������ە لوتكەی  وەرزش������ی بەرز 

وەرزشی عێراق
*لە كۆتاییدا ئەگەر شتێكت ماوە؟

_تەنی������ا سوپاس������ی گۆڤ������اری گ������وڵان 
دەكەم،بەهیوای ئەوەش������م بەردەوام بێت لە 

خزمەت كردنی ئافرەتی وەرزشكار.

جاهیدە جەوهەر یاریزانی بالەی یانەی ئەكاد : 

ئافرەت حەز دەكات وەرزش بكات
 بەڵام كۆسپەكانی سەر رێگای زۆرن

ئەس������تێرەی یانەی بەرش������لۆنە و كاپتنی هەڵبژاردەی ئەرژەنتین لیۆنیل میسی 
رایگەیاند كە ئەو لەگەڵ هیچ كەس������ێك لە ململانێ دانییە، مەبەستی میسی 
یاریزانی پورتوگالی كریس������تیانۆ رۆنالدۆ ب������وو، لە هەمان كاتدا دووپاتیكردەوە 

ئەوەی بایەخی پێدەدات تەنیا بەدەستهێنانی نازناوەكانە لەگەڵ یانەكەی. 
میسی لە بەرنامەیەكی تایبەتی كەنال پلاسی فەرنسی گوتی: من لە ململانێ 
دانیم لە گەڵ هیچ كەس������ێك، من تەنیا بیر لەوە دەكەمەوە چۆن نازناوەكان بۆ 
یانەی بەرش������لۆنە بەدەست بهێنم. هەروەها میسی دەربارەی شێوازی یاریكردنی 
گوتی: بە بەردەوامی هەوڵ دەدەم كۆنترۆلی تۆپ بكەم و راس������تەخۆ بەرامبەر 

یاریزانانی تیپی بەرامبەر یاری بكەم، ئەوەش نهێنی ئاست بەرزیمە.
میسی ستایش������ی هەردوو هاوڕێكەی كرد لە یانەی بەرشلۆنە هەردوو یاریزان 

و  هێرناندیز  ئەندریس ئەنیس������تا، لەمباریەوە میسی خۆی بە زاڤ������ی 
بەختەوەر دانا كە لەگ������ەڵ ئەم دوو یاریزانە 
یاری دەكات، لە كۆتای������ی لێدوانەكەی 
میسی جارێكی دیكە دڵسۆزی خۆی 
بۆ یانەی بەرش������لۆنە دووپاتكردەوە و 
گوتی: دەمەوێ تا كۆتایی ژیانم لە 
بەرشلۆنە بمێنمەوە، من خۆم لە هیچ 

یانەیەكی دیكە نابینم.

سوارێز.. بەراوردكردنم بە میسی 
نوكتەیەكی خۆشە

یەحیا تۆرێ.. 
سیلڤا باشترین 
یاریزانی خولی 

ئینگلتەرایە

یاریزانی هەڵبژاردەی ئۆرگوای لویس سوارێز هێرشبەری یانەی لیڤەرپولی ئینگلیزی 
ئ������ەو راپۆرتانەی رەتكردەوە كە ب������ەراوردی دەكەن بە یاریزانی 

ئەرژەنتینی لیۆنیل میس������ی، لەمباریەوە لویس سوارێز لە 
لێدوانێكیدا گوتی: بەراوردكردنم بە میس������ی نوكتەیەكی 
خۆشە كە خۆشحاڵم دەكات، لەوانەیە ئەوە بەلامەوە سەرنج 

راكێش بێت، وابزانم ئەو ئاس������تەی لەگەڵ هەڵبژاردەی 
ئۆرگوای پێشكەش������ی دەكەین بە دڵی هاندەرانە، 
بارودۆخەكان بە باشی بەڕێوەدەچن، خۆشەویستی 

خەڵكیش زیاتر خۆشحاڵم دەكات.
شایانی باس������ە یاریزان سوارێز لە دوا یاری 
هەڵبژاردەكەی لە پاڵاوتنەكانی مۆندیالی 
2014 بەرامبەر چیلی سوپەر هاتریكی 
تۆم������ار ك������رد و ئێس������تا ئۆرگوای لە 
كیش������وەری  پاڵاوتنی  یەكەمی  پلەی 

ئەمریكای باشوور دێت بە كۆكردنەوەی 
7 خاڵ لە سێ یارییدا.

یەحیا تۆرێ یاریزانی هێلی ناوەڕاس������تی یانەی مانچس������تەر سیتی 
رایگەیاند كە هاوڕێكەی یاریزانی ئیس������پانی دێڤید سیلڤا باشترین 
یاریزانی خول������ی نایاب������ی ئینگلتەرایە، تۆرێ ل������ە لێدوانێكیدا بۆ 
رۆژنامەی سپۆرتی ئیسپانی گوتی: سیلڤا باشترین ئاستی هونەری 
پێشكەش دەكات، ئەو باش������ترین یاریزانی یانەی مان سیتییە بەڵكو 
باش������ترین یاریزانی خولی ئینگلتەرایە. لە وەڵامی پرس������یارێك ئایا 
سیلڤا گەیشتۆتە ئاستی میسی تۆرێ گوتی: میسی هەر میسییە 
و نابێ������ت ب������ەراورد بكرێت لە گەڵ هی������چ یاریزانێكی دیكە چونكە 

میسی باشترین یاریزانی جیهانە.
سەبارەت بە هۆكارەكانی رۆیشتنی لە یانەی بەرشلۆنە تۆرێ روونی 
كردەوە كە ئەو حەزی دەكرد لە یانەیەك یاری بكات هیچ دەسكەوتێكی 
نەبێت، لەمباریەوە گوتی: لە س������اڵی رابردوو زۆر خۆشحاڵ بووم بە 
نازناوی جامی ئینگلتەرا بە تایبەتی كە من گۆڵەكەم تۆمار كرد لە 
یاری كۆتایی، لەوانەیە كاتێك یاریزانێك لە یانەی بەرشلۆنە بڕوات بە 
ش������ێتی بزانن، بەڵام من لە ساڵی 2009 لە گەڵ یانەی بەرشلۆنە 6 
نازناومان بردەوە كە دەسكەوتێكی خەیاڵی بوو، بۆیە پێموابوو كە لەوە 
زیاتر ناتوانین نازناوەكان بە دەس������ت بهێنین، هەروەها بوونی یاریزانی 

لاو وەك سیرجیۆ بۆسكیتس هۆكارێكی دیكەی رۆیشتنم بوو.

ئەنێستا..
مانەوەی گواردیۆلا بۆ بەرشلۆنە گرنگە

یاریزانی هێلی ناوەڕاس������تی یانەی بەرشلۆنە ئەندرێس ئەنێستا 
دووپاتیكردەوە راهێنەر پیب گواردیۆلا خاوەن پرۆژەیەكی زیندووە 
و پێویستە بۆ ماوەیەكی دوور و درێژ لە ئەركەكەی بەردەوام بێت، 
ئەنێس������تا گوتی : ئێمە هەموو جارێك هەمان دەستەواژە دووبارە 
دەكەینەوە كە ئێمە خۆشحاڵ دەبین بە مانەوەی گواردیۆلا، چونكە 
مانەوەی پێویستە بۆ بەردەوامی پرۆژەكەی بەرشلۆنە، ئەگەر پیب 

بڕیاری مانەوە بدات لەبەر ئەوەیە كە دەتوانێت سەركەوتوو بێت، من 
زیات������ر لە جارێك گوتومە كە زەحمەتە بە هەمان ئاس������ت بەردەوام بین، 

بەڵام گرنگ ئەوەیە ئێمە یەك تیپین و پێویس������تە رێژەی 100% توانای 
خۆمان پێشكەش بكەین.

س������ەبارەت بە خولی یان������ە پاڵەوانەكانی ئەوروپا ئەنێس������تا گوتی: ئێمە هەوڵ 
دەدەین بگەینە یاری كۆتایی، هەموو یانەكان بۆ ئەم مەبەس������تە شەڕ دەكەن، لە 

هەموو س������اڵێك ئەركەكە زەحمەتر دەبێت بەڵام ئێمە پەرۆشی ئەوەین كە پارێزگاری 
لە نازناوەكە بكەین.

لە كۆتایی لێدوانەكەی ئەنێستا دەربارەی هاوڕێكانی گوتی: میسی یاریزانی 
ژمارە یەكە لە جیهان و شایس������تەی خەڵاتی تۆپی زێڕینە، سیس������ك 

فابریگس یاریزانێكی لێهاتووە و هاتنی بۆ یانەی بەرشلۆنە 
سوودێكی زۆری هەیە.

ل������ە راپرس������ییەكدا ك������ە 
ئیسپانی  ماركای  رۆژنامەی 

ئەنجام������ی داوە زۆرب������ەی هاندەرانی یانەی 
ریال مەدرید پش������تگیری لە ئەس������تێرەی یانە 
كریس������تیانۆ رۆنالدۆ دەكەن ل������ە داواكەی لە 
یەكێتی تۆپ������ی پێی ئەوروپا بۆ پاراس������تنی 
لە هێرش������ەكانی هاندەران، لە راپرس������ییەكەی 
ماركا كە 7456 كەس بەش������داری تێداكردبوو 
64.1% ی هاندەران پشتگیری ئەم هەنگاوەی 

كریستیانۆ دەكەن.

كریستیانۆ رۆنالدۆ لە پێش و كاتی 
یاری نێ������وان ه������ەردوو هەڵبژاردەی 
پورتوگال و بۆس������نیا ل������ە یارییەكانی 
ب������ە لێزەر  پاش������كۆی یۆرۆی 2012 
هێرشی كرایە س������ەر ئەوەش بووە هۆی 
توڕەبوونی ئ������ەم یاریزانە و كاردانەوەی 
لێكەوتەوە ب������ە تایبەتی كاتێك لێزەرەكان 
ئاراستەی چاوەكانی دەكرێت و كریستیانۆ 
پێی وایە زیانێكی زۆری هەیە هەر بۆیە 

داوای پاراستن دەكات. 

ئامادەكردنی ئەم دوو لاپەڕەیە: سالار جەلال

هاندەرانی ریال داوای 
  پاراستنی كریستیانۆ 

     دەكەن

 رۆژی سێشەممە 15/ 11 شاندی تیپی پایسكلسواری
 یانەی هەولێ������ر لە رێگ������ەی فڕۆكەخانەی هەولێر
 نێودەوڵەت������ی بەرەو وڵاتی ئیم������ارات بەرێكەوت، بە
 مەبەستی بەشداریكردن لە شەش������ەمین پاڵەوانێتی
 یانەكانی عەرەب بۆ پایسكلس������واری، كە لە شاری
 راس ئەلخێم������ە بەڕێوەچوو و م������اوەی پێنج رۆژی
 خایاند، ل������ەم پاڵەوانێتییە 13 یانە بەش������داری كرد
 ئەوی������ش هەریەكە لە )هەولێر، س������ەناعە )عێراق(،
 فەت������ح )س������عودیە(، ئەبها )س������عودیە(، موحافەزە
 )سوریا(، دوحە )قەتەر(، ئەهلی )ئیمارات(، نەسر
 )ئیمارات(، ئیم������ارات )ئیمارات(، ئەمن ئەلوەتەنی
 )لیبی������ا(، كازمە )كوەێت(، ب������ن جەمرە )بەحرێن(،
 تەلائح جەیش )میس������ر(، ئەم پاڵەوانێتییە لە س������ێ
 پێشبركی پێكهاتبوو ئەویش )تیپ دژی كات، تاك

.)دژی كات، تاكی گشتی

بۆ پایسكلسواری هەولێر بەشداری لەشەشــــــــــــــــــەمین پاڵەوانێتی یانەكــانی عەرەبی كرد 

شاندی یانەی هەولێر بۆ ئەم پاڵەوانێتییە پێكهاتبوو 
لە )مەحمود عەزیز )س������ەرۆك شاند(، ستار ئەحمەد 
)كارگێری(، یاسین تاهیر مەعروف )ناوبژیوانی پلە 
یەك(، رێبین رەمزی )راگەیاندكار(، موسی موحسین 
)راهێنەر(، عەبدولقادر نورەدین )راهێنەر(، ئۆرفیوس 
جەلال )میكانیكی(، یاریزانەكان )ماس������یمۆ فەریق، 
جۆڤان تۆمی، سلێمان سامی، ئامانج شێرزاد، رێباز 

موزفەر، عەبدوڵڵا خدر(.
هەولێر پلەی هەشتەمی بە دەستهێنا

رۆژی پێنجش������ەممە )17-11( ل������ە ش������اری راس 
ئەلخێمە پێش������بركی تیپ دژی كات بەڕێوەچوو بە 
بەشداریكردنی 13 یانە، ماوەی ئەم پێشبركێیە )58( 
كیلومەتر و )400(مەتر بوو بە سێ سوڕانەوە تەواو 

بوو.
لەم پێش������بركێیە یان������ەی هەولێر بە چ������وار یاریزان 
بەش������داری كرد ئەویش هەریەكە لە )عەبدولڵا خدر، 
س������لێمان سامی، جۆڤان تۆمی، ئامانج شێرزاد(، كە 
تیاییدا یانەی هەولێر لەم پێشبركێیە لە پلەی هەشتەم 
هاتن،ریزبەندی تیپەكان لەم پێش������بركێیە بەمشێوەیە 

بوو.
1 - بن جەمرە )بەحرێ������ن(، 2- ئەهلی )ئیمارات(، 
3- موحافەزە )سوریا(، 4- دوحە )قەتەر(، 5- فەتح 
)سعودیە(، 6- تەلائع جەیش )میسر(، 7- ئیمارات 
)ئیمارات(، 8- هەولێر، 9- سەناعە )عێراق(، 10- 
نەسر )ئیمارات(، 11- كازمە )كوەێت(، 12- ئەبها 
)سعودیە( كشانەوەی خۆی راگەیاند لەم پێشبركێیە، 
13- ئەم������ن ئەلوەتنی )لیبیا( كش������انەوەی خۆی 

راگەیاند لەم پێشبركێیە.
لە تاك دژی كات ئەنجام������ی یاریزانەكانی هەولێر 

وەك پێویست نەبوو
لە دوو رۆژی پاڵەوانێتییەكەدا پێش������بركی تاك دژی 
كات بەڕێوەچوو، كە تیاییدا دوو یاریزان نوێنەرایەتی 

یان������ەی هەولێ������ری كرد ئەوی������ش هەریەكە لە 
)سلێمان سامی، عەبدولڵا خدر( 

ب������وو و م������اوەی 

پێشبركێكە )30(كم و )400(م بە یەك سوڕانەوە نێو 
تەواو ب������وو و 22 یاریزان نوێنەرایەتی )13( یانەیان 
دەكرد لەم پێش������بركێیە، ب������ەڵام ئەنجامی یاریزانانی 
یانەی هەولێر وەكو پێویس������ت نەب������وو، كاتێك یاریزان 
عەبدول������ڵا خدر لە پلەی )12(ی������ەم هات و یاریزان 
سلێمان س������امی لە پلەی )18(یەم هات، ئەنجامی 

كۆتایی ئەم پێشبركێیە بەمشێوەیە بوو.
1- عومەر حەس������نێن )یانەی موحافەزەی سوری(، 
2- یوس������ف میرزا )یانەی ئەهل������ی ئیماراتی(، 3- 

یاسر زیادین )یانەی سەناعە عێراق(.
یاریزانێكی هەولێر لە تاكی گشتی پلەی دەیەمی 

بە دەستهێنا
دوای ئەوەی لێژنەی سەرپەرشتیاری پاڵەوانێتییەكە 
بڕیاریدا رۆژی شەممە پشوو بێت بۆ گشت تیپەكان 
رۆژی یەكشەممە دوایین رۆژی پاڵەوانێتییەكە بوو، 
كاتێك پێشبركی تاكی گش������تی بەڕێوەچوو، یانەی 
هەولێر لەم پێشبركێیە بە شەش یاریزان بەشداری كرد، 
ئەویش هەریەكە لە )ماسیمۆ فەریق، جۆڤان تۆمی، 
س������لێمان س������امی، ئامانج ش������ێرزاد، رێباز موزفەر، 
عەبدوڵڵا خدر( بوو، ماوەی ئەم پێشبركێە )140كم( 
و بە 14 سوڕانەوە تەواو بوو، كە تیاییدا 66 یاریزان 

نوێنەرایەتی )13( یانەیان دەكرد لەم پێشبركێیە.
یاریزان������ی یانەی هەولێ������ر عەبدولڵا خ������در توانی 
ئەنجامێك������ی ب������اش ب������ە دەس������تبهێنێت و لە پلەی 
)10( یەمی پێش������بركێكە بێت و هەروەها ریزبەندی 
یاریزانەكانی تر بەمش������ێوەیە بوو جۆڤان تۆمی پلەی 
)30(یەم هات دوای ئ������ەوەی یاریزانەكان لە پلەی 
)22( ت������ا )37( بەهەم������ان كات گەیش������تنە هێڵی 

كۆتایی و ماس������میۆ فەریق پلەی )40( و 
ئامانج شیرزاد پلەی )41( و 

سلێمان س������امی پلەی )42( و رێباز موزفەر پلەی 
)47( هات������ن، ریزبەن������دی كۆتایی ئەم پێش������بركێیە 

بەمشێوەیە بوو.
1- نەزیر ئەلجاس������ر )موحافەزە س������وریا(، 2- ناسر 
ئەحمەد )فەتح س������عودیە(، 3- خالید بەسام )دوحە 

قەتەر(.
ریزبەن������دی كۆتای������ی تیپ������ەكان لە تاكی گش������تی 

بەمشێوەیە بوو.
1- موحافەزە سوری، 2- فەتح سعودی، 3- تەڵائع 
جەیش میس������ر، 4- دوح������ە قەت������ەر، 5- بن جەمرە 
بەحرێن، 6- ئیمارات ئیمارات، 7- ئەهلی ئیمارات، 
8- سەناعە عێراق، 9- نەسر ئیمارات، 10- هەولێر، 
11- ئەبها سعودیە، 12- كازمە كوەێت، 13- ئەمن 

ئەلوەتنی لیبیا.
جێگەی باسە لە كاتی بەڕێوەچوونی پێشبركێكە لە 
س������ووڕانەوەی 7 شەر و پێكدادانێكی گەورە لە نێوان 
یاریزانان������ی یانەی تەڵائع جەیش و ئەهلی ئیماراتی 
و فەتح سعودی و تیپێكی تر روویدا، بەڵام لێژنەی 
ناوبژیوانانی ئەم پاڵەوانێتییە هیچ س������زایەكی لەسەر 
یانەكان نەچەس������پاند، بە پێی یاسای پایسكلسواری 
دەبێت یانەكان س������زایەكی توند بدرێ������ن، كە دەگاتە 

دوورخستنەوە لە ئەنجامی كۆتایی پێشبركێكە.
20یەم پاڵەوانێتی عەرەبی بۆ پایسكلسواری لە 

شاری هەولێر ئەنجام دەدرێت
یەكێتی پایسكلسواری عەرەب بەفەرمی 

دەرب������ڕی،  رەزامەن������دی 
20یەم  ك������ە 

بۆ پایسكلسواری هەولێر بەشداری لەشەشــــــــــــــــــەمین پاڵەوانێتی یانەكــانی عەرەبی كرد 
پاڵەواێنێتی وڵاتانی عەرەب بۆ پایسكلسواری كوڕان 
و 10یەم پاڵەوانێتی وڵاتانی عەرەب بۆ پایسكلسواری 
لەسەر ئاستی كچان لە شاری هەولێر ئەنجام بدرێت، 
ئەم بڕیارە بە رەزامەندی گش������ت وڵاتە عەرەبییەكان 
بوو و زۆربەی وڵاتە عەربییەكان خۆشحاڵی خۆی و 
ئامادەیی خۆیان دەربڕیوە بۆ ئەوەی لەم پاڵەوانێتییە 
ئامادە بن، لە هەم������ان كاتدا حاكمی ئیماراتی راس 
ئەلخێمە بەفەرمی پێش������وازی لە س������ەرۆكی شاندە 
بەشداربووەكانی ئەم پاڵەوانێتییە كرد و یەكێكە لەوان 
سەرۆك ش������اندی یانەی هەولێر مەحمود عەزیز بوو، 
كە تیاییدا حاكم ئیمارەی راس ئەلخێمە خۆش������حاڵی 
خۆی دەربڕی ب������ۆ بەڕێوەچوونی ئ������ەم پاڵەوانێتیە 
لە ش������اری راس ئەلخێمە و هیوای سەركەوتنی بۆ 
تیپە بەشداربووەكان خواس������ت و هەروەها لە هەواڵی 
گشت یانە بەشداربووەكانی پرسی بە تایبەتی یانەی 

هەولێر.
ناوبژیوانێكی كورد بەشداری لە بەڕێوەبردنی ئەم 

پاڵەوانێتییە كرد
بۆ یەكەم جار لە مێژووی كوردس������تان ناوبژیوانێكی 
كورد بەش������داری لە بەڕێوەبردنی شەشەم پاڵەوانێتی 
یانەكان������ی عەرەب كرد، ئەویش ناوبژیوانی ش������اری 
هەولێر یاس������ین تاهیر مەعروف ب������وو، كە توانی بە 
س������ەركەوتوویی بەش������داری ل������ە بەڕێوەبەردنی ئەم 
پاڵەوانێتیە بكات و لێژن������ەی ناوبژیوانان بەفەرمی 
دەستخۆش������یان لەم ناوبژیوانە كرد و هیوایان خواست 
ئەم ناوبژیوانە لە پاڵەوانێتییەكانی داهاتوو بەشداری 

بكات.
جێگەی باسە یاسین تاهیر مەعروف ناوبژیوانی پلە 

یەكی عێراقە بۆ پایسكلسواری.
بە هۆی دانانی ئاڵای پێشووی عێراق یانەی 
هەولێر هەڕەشەی كشانەوە لە پاڵەوانێتییەكە كرد 

ل������ە كات������ی بەڕێوەچوون������ی ئاهەنگ������ی كردنەوەی 
پاڵەوانێتیەك������ە و كۆبوون������ەوەی هون������ەری 

تووشی شۆك  هەولێر  ش������اندی 
بەه������ۆی  ب������وون 

بەكارهێنانی ئاڵای كۆنی بەعس )س������ێ ئەستێرە( 
وەكو ئاڵای فەرمی عێراق هەرچەندە ماوەی زیاتر لە 
8 ساڵە ئەم ئاڵایە گۆڕاوە، كەچی لە بەرانبەردا ئاڵا 
تازەكەی لیبیا لەم پێشبركێیە بەكار هات، هەرچەندە 
ماوەی چەند مانگێكە گۆڕاوە، ئەمەش بوو بەهۆی 
ناڕەزاییەكی زۆر لەلایەن شاندی یانەی هەولێر، بۆیە 
بەفەرمی سەرۆك ش������اندی هەولێر مەحمود عەزیز 
س������كاڵایەكی پێشكەش������ی لێژنەی سەرپەرشتیاری 
پاڵەوانێتییەك������ە كرد و تەئكیدی لەوە كردووە، ئەگەر 
هاتوو لە رۆژی یەكەمی پێشبڕكێكە ئاڵا نوێیەكی 
عێراق بەكار نەهێندرێت ئەوە بەفەرمی كش������انەوەی 
خۆی رادەگەێنێ������ت و ئامادە نییە ل������ە ژێر ئاڵای 
كۆنی بەعس بەشداری لەم پاڵەوانێتییە بكات، بەڵام 
پاڵەوانێتییەكە  لێژنەی سەرپەرشتیاری  خۆشبەختانە 
ل������ە رۆژی یەكەم������ی پاڵەوانێتییەكەدا ئاڵای نوێی 
عێراقیان دانا و س������ەبارەت بە كردەوەی پێش������وویان 
بەفەرمی داوای لێبوردنیان لە شاندی یانەی هەولێر 
ك������رد، ئەم هەنگاوەی یان������ەی هەولێر بووە جێگەی 
دەستخۆشی سەرۆكی یەكێتی پایسكلسواری عێراق 

و لێژنەی ئۆڵۆمپی عێراق.
سەرۆك شاندی هەولێر:

چاوەڕوانی ئەنجامی باشترمان دەكرد
دوای تەواوبوونی شەش������ەمی پاڵەوانێتی یانەكانی 
عەرەب بۆ پایسكلسواری س������ەرۆك شاندی هەولێر 
مەحمود عەزیز تەئكیدی لەوە كردووە، كە چاوەڕوانی 
ئەنجامی باشترمان دەكرد لەم پاڵەوانێتییە و گوتی: 
وەكو بەشداریكردن لەم پاڵەوانێتییە بەشداریكردنێكی 
ب������اش بوو و س������وودێكی باش������مان لێوەرگرت، بەڵام 

ئەنجام ل������ەم پاڵەوانێتییە باش نەبوو و 
ئەنجام������ی  چاوەڕوان������ی 

ن  ما ش������تر با

دەكرد لە یاریزانەكان، بەڵام ئەمە نابێتە بیانوو، كەچی 
غەدرێكی گەورە لە هەندێك لە تیپە بەش������داربووەكان 
كرا، چونكە هەندێك وڵات ب������ە هەڵبژاردەی یەكەم 
بەش������دارییان لەم پاڵەوانێتییە ك������رد بە ناوی یانەكان 
ب������ۆ خۆئامادەكردن بۆ یارییەكانی وڵاتانی عەرەبی، 
ك������ە مانگی داهاتوو لە قەتەر بەڕێوە دەچێت ئەویش 
هەریەك������ە لە )هەڵبژاردەی س������وریا(بە ناوی یانەی 
موحافەزە بەش������داری كرد و )هەڵبژاردەی بەحرێن (
بە ناوی یانەی بن جەمرە و )هەڵبژاردەی میس������ر(
بەناوی یانەی تەلائع جەیش و )هەڵبژاردەی سعودیە( 
بەناوی یانەی فەتح و )هەڵبژاردەی قەتەر (بەناوی 
یانەی دوحە بەش������دارییان كرد، ئەمەش یەكێك بوو 
لە هۆكارەكان، كە بووی هۆی بە دەس������ت نەهێنانی 

ئەنجامێكی باش لەم پاڵەوانێتییە.
لە درێژەی قسەكانیدا مەحمود عەزیز گوتی: بەڵام 
توانیم������ان لەم پاڵەوانێتیە دەس������تكەوتێكی گەورە بە 
دەست بهێنین، كاتێك یەكێتی پایسكلسواری عەرەب 
بەفەرمی داوای كرد، كە شاری هەولێر میوانداری 
20یەمین پاڵەوانێتی پایسكلسواریی وڵاتانی عەرەب 
بۆ ك������وڕان و 10یەمین پاڵەوانێتی پایسكلس������واری 
وڵاتان������ی عەرەب ب������ۆ كچان ب������كات، ئێمەش وەكو 
یەكێتی پایسكلسواری لقی هەولێر دوای وەرگرتنی 
رەزامەندی حكومەتی هەرێمی كوردستان و لێژنەی 

ئۆڵۆمپی كوردستان رەزامەندی خۆمان دەربڕی 
بۆ میوانداریكردنی ئەم پاڵەوانێتییە 

لە شاری هەولێر.


